
Shri Ganesha Dhyanadurvadipujavidhi

ஶ்ரீக³ணேஶத்⁴யாநதூ³ர்வாதி³பூஜாவிதி⁴

॥ ஶ்ரீக³ணேஶாய நம: ॥
ஐல உவாச ।
நமாமி விக்⁴நேஶ்வரபாத³பங்கஜம் ஸுசிஹ்நிதம் சாகி²லத³ம் நிஜாத்மநாம் ।
த்⁴வஜாஸிபத்³மாப⁴யவஜ்ரலாஞ்ச²நை: பரஶ்வதே⁴நைவ ஸுகோமலம் பரம் ॥ 6॥
ஸுரக்தபாதா³ங்கு³லகை:ஸுகோமலைர்நக²ப்ரபா⁴தாம்ரதயா ஸுராஜிதம் ।
ஸுகு³ல்ப²யுக்தம் ம்ரு’து³மாம்ஸலம் மஹந் மோஹம் ஹரேத் தத்திமிரம் ஹ்ரு’தி³
ஸ்தி²தம் ॥ 7॥
ஜங்கே⁴ பரே ரக்தஸுபா⁴மயே ததோ த்⁴யாயாமி மாம்ஸேந யுதே ஸுகோமலே ।
தஜ்ஜாநுநீ மாம்ஸலகே ஸுரோமபி⁴ராகோமலைர்வக்ரஶிகை:²ஸுஸம்வ்ரு’தே ॥ 8॥
ஊரூ ஸுமாம்ஸேந ஸமாவ்ரு’தௌ பரௌ ரம்பா⁴ஸமாநௌ ஸுவிராஜிதௌ ததா² ।
ரக்தௌஹ்ரு’தா³சிந்தநமாத்ரபா⁴வதோ ப⁴க்திப்ரதௌ³விக்⁴நஹரஸ்ய சிந்தயே॥ 9॥
கடிம் ஸதா³ மாம்ஸலரக்தரஞ்ஜிதாம் ஸுவர்துலாம் மத்⁴யமபா⁴க³ஸம்ஶ்ரிதாம் ।
க³ணேஶ்வரஸ்யைவ து சிந்தயாம்யஹம் ஸதா³ஸுகா²நந்த³கரஸ்ய நித்யதா³ ॥ 10॥
வஸ்த்ரம் ஸுரக்தம் ஹ்ரு’தி³ சிந்தயாம்யஹமநந்தமௌல்யம் கடிபா⁴க³ஸம்ஸ்தி²தம்
।
நாபி⁴ம் ஸுவ்ரு’த்தாம் பரமஶ்ரியா யுதாம் ஶேஷஸ்ய ஸம்வாஸகரீம் து சிந்தயே ॥
11॥
மஹோத³ரம் மாம்ஸலபா⁴வஸம்யுதம் ஸுரோமயுக்தம் ப்ரப⁴யா விராஜிதம் ।
விசிந்தயேऽஹம் ஸகலப்ரகாஶகம் த்ரயீப்ரமூலம் பரமவ்யயம் பரம் ॥ 12॥
ஶ்ரீவக்ரதுண்ட³ஸ்ய விஶாலரூபகம் வக்ஷஸ்ததா² ரக்தமயம் ஸுமாம்ஸலம் ।
ரக்தம் ஸ்தநாப்⁴யாம் ஹ்ரு’த³யம் து சிந்தயே சிந்தாமணிம் தத்ர ஸுக²ப்ரத³ம் பரம் ॥
13॥
கண்ட²ம் த்ரிரேகா²யுதமேவ மாம்ஸலம் ரக்தம் க³ணேஶஸ்ய ச தேஜஸா யுதம் ।
ஸ்கந்தௌ⁴ வ்ரு’ஷஸ்கந்த⁴ஸமௌ ஸுகோமலௌ த்⁴யாயாமி சித்தே ஸததம்
ஸுரக்தகௌ ॥ 14॥

பா³ஹூஸதா³மாம்ஸலகௌ ப்ரபா⁴ஸிதௌஸ்வாநந்த³நாத²ஸ்யமநோऽதிஸௌக்²யதௌ³

।
ஹஸ்தௌ ததா² ரக்தஸுதேஜஸா யுதௌ வாமௌ ஹ்ரு’தா³ த³க்ஷிணகௌ து
சிந்தயே ॥ 15॥
கராங்கு³லீர்விம்ஶதிகா:ஸுவர்துலா நகை:²ஸுரக்தைஶ்ச ஸுதேஜஸா யுதா: ।
க³ணேஶ்வரஸ்யைவ ஹ்ரு’தி³ ப்ரசிந்தயே ஸ்வப⁴க்தரக்ஷாகரிகா:ஸுபூ⁴ஷிதா: ॥ 16॥
முக²ம் து ஶுண்டா³யுதமேவ சிந்தயே த்ரிநேத்ரயுக்தம் பரமப்ரகாஶகம் ।
ஸதை³கத³ந்தஸ்ய ச தீக்ஷ்ணத³ந்தகம் ஸ்வப⁴க்தகாந் ப்ரேமரஸேந ஸௌக்²யத³ம் ॥
17॥
கர்ணௌ விஶாலௌ ஹ்ரு’தி³ சிந்தயே பரௌ ப⁴க்தாய நிஷ்காமஸுகாமதௌ³ ததா²
।
ஶூர்பாக்ரு’தீ சஞ்சலபா⁴வதா⁴ரிணௌ விக்⁴நேஶ்வரஸ்யைவ ச வேத³ரூபிணௌ ॥
18॥
கபோலகௌ ஷட்பத³ரூபதா⁴ரிபி⁴ர்முநீஶ்வரைர்ப்³ரஹ்மமத³த்³ரவார்தி²பி: ⁴ ।
ஸுஸம்வ்ரு’தௌ நாத³யுதைர்நிரந்தரம் க³ணேஶ்வரஸ்யைவ ஹ்ரு’தா³ விசிந்தயே ॥
19॥
பா⁴லம் ஸுதேஜோயுதமேவ சிந்தயே ஶ்ரீடு⁴ண்டி⁴ராஜஸ்ய நிஶாகரஸ்த²லம் ।
ரக்தாஷ்டக³ந்தை⁴ஶ்ச ஸுசித்ரிதம் ப்ரபோ⁴ர்பி³ந்து³ப்ரயுக்தம் த்வத² தண்டு³லைர்யுதம்
॥ 20॥
கேஶை:ஸமாச்சா²தி³தமஸ்தகம் ததா²ஸஞ்சிந்தயே விக்⁴நவிநாஶகாரிண: ।
ப்³ரஹ்மாண்ட³மூலே ப்ரபு⁴மஸ்தகாஶ்ரிதே கும்ப⁴ஸ்த²லே ப்³ரஹ்மவரஸ்ய
ஸௌக்²யதே³ ॥ 21॥
க³ணேஶதே³ஹம் பரிசிந்தயாம்யஹம் ஸுபூ⁴ஷணைர்பூ⁴ஷிதகம் விசித்ரகை: ।
அநர்க⁴மூல்யைஶ்ச ஸுவஸ்த்ரகைஸ்ததா²ஸுஶோபி⁴தம் ப்³ரஹ்மவரஸ்ய ஸர்வதா³
॥ 22॥
விசித்ரக³ந்தை: ⁴ பரிலேபிதம் ததா²ஸுசித்ரிதம் ப⁴க்தவரை:ஸுயோகி³பி:⁴ ।
க³ணாதி⁴பம் ஸாது⁴ ஹ்ரு’தி³ஸ்தி²தம் ஸதா³ விசிந்தயேऽஹம் நிஜப⁴க்திலாலஸம் ॥
23॥
பாஶாங்குஶாத்³யைஶ்சஸுஸம்ஸ்துதம் பரம் டு⁴ண்டி⁴ம் ப்ரமோதா³தி³பி⁴ரேவ நித்யதா³
।
க³ணேஶ்வரம் த³வேவரைஸ்ததோ²ந்து³ருராஜேந பூஜ்யம் ச ஸுசிந்தயே ஹ்ரு’தி³ ॥
24॥

வேதை:³புராணை:ஸ்ம்ரு’திபி⁴ஶ்ச ஶாஸ்த்ரகை:ஸ்தோத்ரை:ஸ்துதம் தே³ஹத⁴ரைர்விசிந்தயே
।
ப்³ரஹ்மப்ரியாத்³யைஶ்ச க³ணைரஸங்க்²யகைர்ப⁴க்த்யா ததா² முத்³க³லமுக்²யகை:
பரம் ॥ 25॥
ஸர்வாங்க³ஸம்ஶோப⁴நரூபயுக்தயா ஸித்³த்⁴யா க³ணேஶம் பரிசிந்தயே ஹ்ரு’தி³ ।
ஸம்ஸேவிதம் வாமக³யா ஸுஶக்திபி: ⁴ ஸித்³த்⁴யாதி³பி: ⁴ ஸம்வ்ரு’தயா ஸ்வமாயயா ॥
26॥
பு³த்³த்⁴யா கலாபி⁴ஶ்ச ஸுஸேவிதம் ததா² வித்³யாபி⁴ராராத்³க³ணநாயகம் ஹ்ரு’தி³ ।
ஸர்வாங்க³ஸம்ஶோப⁴நயா ஸ்வமாயயா ஸஞ்சிந்தயே த³க்ஷிணபா⁴க³பூ⁴ஷயா ॥ 27॥
லக்ஷேண லாபே⁴ந ச விக்⁴நநாயகம் ஸம்ஸேவிதம் ஶோப⁴நஶோப⁴நேந து ।
ஸஞ்சிந்தயே புத்ரவரேண ஸர்வதா³ ப்³ரஹ்மேஶ்வரம் ப⁴க்தஜநை: ஸ்வதா⁴மகை:³ ॥
28॥
அநந்தமந்த்ரை: கதி²தம் ஸ்வரூபகம் விசிந்தயே வக்துமஶக்யபா⁴வத: ।
ஹ்ரு’தி³ ஸ்தி²தம் த்⁴யாநஸுலோலுபம் பரம் க³ணேஶ்வரம் ப்³ரஹ்மமயாக³தா⁴ரிணம்
॥ 29॥
முத்³க³ல உவாச ।
ஏவமைல:ஸ ராஜர்ஷிர்க³ணேஶப⁴ஜநே ரத: ।
த்⁴யாநம் க்ரு’த்வா ஸதா³ऽதிஷ்ட²த்³க³ணேஶஸ்ய நிவ்ரு’த்தித: ॥ 30॥
ப்ராத: காலே ஸமுத்தா²ய ஸஸ்த்ரீக:ஸ மஹீபதி: ।
த⁴ர்மயுக்தம் சகாராऽபி நித்யம் கர்ம நிரந்தரம் ॥ 31॥
ததோ க³ணேஶ்வரம் ப⁴க்த்யாऽபூஜயத்³ப⁴க்திஸம்யுத: ।
யதா² கா³ர்க்³யேண போ⁴ த³க்ஷ ஶிக்ஷித:ஸ ததா²ऽகரோத் ॥ 32॥
ஶமீமந்தா³ரதூ³ர்வாஶ்சாபூஜயத்³ப⁴க்திஸம்யுத: ।
ப்ரார்த்²ய பத்ராங்குராத்³யம் ஸ புஷ்பம் சைவாऽऽசிநோந்ந்ரு’ப: ॥ 33॥
த³க்ஷ உவாச ।
ஶமீமந்தா³ரதூ³ர்வாணாம் பூஜநம் வத³முத்³க³ல ।
ஸித்³தே⁴ர்பு³த்³தே⁴ஶ்ச விபேந்த்³ர ஸுதயோர்லக்ஷலாப⁴யோ: ॥ 34॥
ஶமீமந்தா³ரதூ³ர்வாணாம் ப்ரார்த²நா கீத்³ரு’ஶீ ப⁴வேத் ।
தாம் க்ரு’த்வா புஷ்பபத்ராதீ³ம்ஶ்சிநோம்யஹம் த்வதா³ஜ்ஞயா ॥ 35॥
கேந மந்த்ரேண யோகீ³ந்த்³ர ஶமீமந்தா³ரகாம்ஸ்ததா³ ।
நரோத்தமோ க³ணேஶாய பரேஶாய ஸமர்பயேத் ॥ 36॥
முத்³க³ல உவாச ।

ஶ‍்ரு’ணு த³க்ஷ மஹாப்ராஜ்ஞ கா³ணபத்யபராயண ।
ஸந்துஷ்டோऽஹம் விஶேஷேண ப்ரஶ்நேந ச வதா³மி தே ॥ 37॥
க³ணேஶஸ்யைவ மந்த்ரேண பூஜநீயா இமே மதா: ।
வஸ்துபி⁴ர்கா³ணபத்யைஶ்ச அப⁴வம்ஸ்தோஷஸம்யுதா: ॥ 38॥
ஸ்த்ரீபும்பா⁴வாத்மகம் த³க்ஷ நாஸ்தி தத்ர விசாரத: ।
க³கார:ஸித்³தி⁴ரூபஶ்ச ணகாரோ பு³த்³தி⁴ருச்யதே ॥ 39॥
தயோ:ஸ்வாமீ க³ணேஶ:ஸ த்ரேதா⁴ரூபத⁴ரோ ப³பௌ⁴ ।
க³ணாஸ்தஸ்ய ததா² பூஜ்யா கா³ணபத்யைஶ்ச மந்த்ரகை: ॥ 40॥
க³காராத்³பி³ம்ப³பா⁴வாக்²யோ லக்ஷ: புத்ர: ப்ரகத்²யதே ।
ததா² க³காரரூபாத்³வை லாப⁴ஸ்தௌ தந்மயௌ மதௌ ॥ 41॥
ஶமீமந்தா³ரகௌ த³க்ஷ வரதா³நாத்³விஶேஷத: ।
க³ணேஶாகாரரூபௌ தௌ பா⁴வயேந்நாத்ர ஸம்ஶய: ॥ 42॥
தூ³ர்வாம் தே³வீம் க³ணேஶஸ்ய மந்த்ரேணாபூஜயேந்நர: ।
அத²வா வைதி³கைர்மந்த்ரை: காண்டா³தி³பி: ⁴ ப்ரபூஜயேத் ॥ 43॥
நாமமந்த்ரேண ஶூத்³ரஸ்தாந் பூஜயேத் ஸர்வபா⁴வத: ।
ஏததே³வ ரஹஸ்யம் தே கதி²தம் ஸர்வமஞ்ஜஸா ॥ 44॥
ப்ரார்த²நாம் தே ப்ரவக்ஷ்யாமி ஶ‍்ரு’ணு த³க்ஷ மஹாமதே ।
ஸ்நாநயுக்தோ வநம் க³த்வாऽத²வா புரே ஸ்வமந்தி³ரே ॥ 45॥
யத்ர தூ³ர்வா ச மந்தா³ர: ஶமீ திஷ்ட²தி தத்ர ஸ: ।
க³த்வா ப்ரணம்ய தாநாதௌ³ ப்ரார்த²யேத்³ப⁴க்திஸம்யுத: ॥ 46॥
தூ³ர்வேऽந்நப்³ரஹ்மரூபே சாம்ரு’தரூபே ஶதாங்குரே ।
க³ணேஶப்ரீணநார்தா²ய சிநோமி த்வாம் க்ஷமஸ்வ போ: ⁴ ॥ 47॥
ஶமீ ஸர்வப்ரதே³ தே³வி க³ணேஶரூபதா⁴ரிணி ।
சிநோமி த்வாம் க³ணேஶஸ்ய ப்ரீணநாய நமாம்யஹம் ॥ 48॥
மந்தா³ரவாஞ்சி²தார்த²ஸ்ய தா³தர்விக்⁴நேஶரூபக ।
க்ஷமஸ்வ ப்ரீணநார்தா²ய க³ணேஶஸ்ய சிநோம்யऽஹம் ॥ 49॥
ஏவம் ப்ரார்த்²ய ப்ரஜாநாத² ஶமீமந்தா³ரகௌ புரா ।
தூ³ர்வாபத்ராணி புஷ்பாணி விபு⁴ம் ஹ்யாநாய்ய பூஜயேத் ॥ 50॥
ஸஹஸ்ரநாமமந்த்ரைஶ்ச அஷ்டோத்தரஶதைர்நர: ।
ஏகவிம்ஶதிகைஶ்சைவ நாமபி⁴ஸ்தா:ஸமர்பயேத் ॥ 51॥
அத²வா மூலமந்த்ரேண நாமமந்த்ரேண வா ததா² ।
கா³ணேஶைர்விவிதை⁴ர்மந்த்ரைர்தூ³ர்வாதீ³நி ஸமர்பயேத் ॥ 52॥

ஶ்ரீக³ணேஶத்⁴யாநதூ³ர்வாதி³பூஜாவிதி⁴

இதி ஶ்ரீக³ணேஶத்⁴யாநதூ³ர்வாதி³பூஜாவிதி⁴ ஸம்பூர்ணம் ॥
- ॥ முத்³க³லபுராணம் பஞ்சம: க²ண்ட:³ । அத்⁴யாய: 44 । 5.44। 6-52॥
- .. mudgalapurANaM pa nchamaH khaNDaH . adhyAyaH 44 . 5.44. 6-52..

